
Rencana ini adalah perkongsian mengenai inisiatif-inisiatif di dalam Pelan Strategik KOPETRO 2021-
2025 atau KOPETRO Strategic Plan 2021-2025 (SP25) untuk merealisasikan 5 sasaran utama dapat
dicapai pada tahun 2025.

Salah satu (1) daripada dua puluh lima (25) inisiatif adalah Initiative T6-2: Stakeholders Engagement
Enhancement Programme atau T6-2: Program Mempertingkatkan Hubungan Baik Dengan Pihak
Berkepentingan. Program ini telah dan sedang dilaksanakan agar 5 sasaran utama KOPETRO yang telah
ditetapkan di dalam Pelan Strategik KOPETRO untuk 5 tahun yang akan datang dapat direalisasikan

seperti yang telah dirancang.

Program ini dibangunkan adalah untuk mempertingkatkan hubungan baik dengan pihak
berkepentingan khususnya Anggota KOPETRO, PETRONAS, Suruhanjaya Koperasi Malaysia (SKM) dan
Agensi Kerajaan lain, ANGKASA dan koperasi-koperasi lain, peserta industri, pelanggan dan pembekal.
Beberapa langkah drastik telah dilaksanakan oleh Jabatan mahupun unit perniagaan yang berkaitan
bagi mengenalpasti, menganalisis dan membangunkan pelan strategi yang berpotensi bagi meluaskan
lagi jaringan perniagaan dan sosial KOPETRO. Antara aktiviti yang telah dilakukan bagi inisiatif ini
adalah:-

1. Sesi-sesi webinar untuk Anggota KOPETRO

2. Program-program ramah mesra bersama Jawatankuasa Perhubungan Kawasan (JPK)

KOPETRO, PETRONAS, KAPENAS, Alumni PETRONAS dan Koperasi-Koperasi lain,



3. Kunjungan hormat ke ibu pejabat dan beberapa cawangan Suruhanjaya Koperasi Malaysia
(SKM), Institut Koperasi Malaysia (IKMa), Jabatan Perhubungan ANGKASA Negeri (JPAN),

Koperasi Kilim Langkawi, Koperasi NLFCS Berhad, Koperasi Angkatan Tentera Malaysia Berhad.

4. Penyertaan dalam program-program SKM, ANGKASA, IKMa, Kementerian Pembangunan

Keusahawanan dan Koperasi (KUSKOP)

Tujuan inisiatif ini juga adalah untuk mengenalpasti peluang-peluang kerjasama, pembelajaran,
penambahbaikan kualiti perkhidmatan dan pengembangan potensi perniagaan sejajar dengan hala

tuju Pelan Strategik KOPETRO 2021-2025 (SP25).



